
САФОРАТИ  ИМА ДАР ТОҶИКИСТОН  ҚАБУЛИ ЛОИҲАҲОРО  ДАР ДОИРАИ  

БАРНОМАИ ГРАНТҲО БАРОИ ХАТМКУНАНДАГОНИ  БАРНОМАҲОИ  

ҲУКУМАТИ  ИМА БАРОИ  2012 ЭЪЛОН  МЕКУНАД  

 

Сафорати Иёлоти Муттаҳидаи Амрико қабули дархостҳоро ба грантҳо барои 

хатмкардагони барномаҳои  Ҳукумати ИМА барои соли 2012 эълон менамояд. Дар ин озмун 

метавонанд хатмкардагони  барномаҳои табодул ва омӯзишии зерин иштирок кунанд: FLEX, 

UGRAD, Muskie, The International Visitor Leadership Program (IVLP), Робитаҳои ҷомеаҳо 

(Community Connections), Ҷаҳони Озод (Open World), барномаҳои мубодилавии USDA Cochran, 

FEP ва SABIT. Барои иштирок дар  ин озмун лозим аст, ки хатмкардагони барномаҳои  Ҳукумати 

ИМА дар сайти https://alumni.state.gov сабти ном карда бошанд. 

Мақсади ин барнома дастрас кардани грантҳо ба иштирокчиёни инфиродии барномаҳои 

Ҳукумати ИМА ва ё созмонҳое мебошад, ки дар ҳайати худ хатмкардаи барномаҳои Ҳукумати 

ИМА-ро доранд  ва мехоҳанд барои рушди демократия ва ислоҳоти иқтисодӣ дар Тоҷикистон 

мусоидат намоянд. Мақсади барнома ҳамчунон иборат аз таъмин ва таъсиси шабакаҳои ҳамкорӣ 

барои хатмкардагон, мусоидат ба инкишофи касбии онҳо ва ҳамкоронашон, кумак дар амалӣ 

сохтан ва паҳн кардани донишҳои андӯхтаашон мебошад. Маблағи грант барои созмонҳо дар 

ҳаҷми на бештар аз $5000 ва барои фардҳои алоҳида на зиёда аз $3000-ро ташкил медиҳад. 

Маблағҳо метавонанд барои ҳадафҳои зерин истифода шаванд:  

 

 Ташкили барномаҳои марбут ба хидмати ҷамъиятӣ ё хидмат ба ҷомеа;  

 Мусоидат ба амалисозии чорабиниҳои анҷумани хатмкардагон; 

 Ташкили барномаҳои омўзишӣ ё конфронсҳо барои ҳамкорони касбӣ ё хатмкардагони 

дигар;  

 Таъмини маблағгузории давомдор барои марказҳои мавҷудаи хатмкардагон ва хароҷоти 

ҳадди ақали роҳандозӣ барои таъсиси анҷуманҳои нави хатмкардагон; 

 Ташкил ва тарҳрезии чорабиниҳо барои таъсиси шабакаҳо; 

 Таҳия ва чопи барномаҳои таълимӣ, китобҳои дарсӣ ё маводи омўзишӣ;  

 Чопи маҷмӯаҳо ва мақолаҳое, ки мавзўъҳои марбут ба ҳадафҳои мусоидати  Ҳукумати 

ИМА- ро дастгирӣ мекунанд;  

 Амалисозии лоиҳаҳое, ки ташаббусҳои ислоҳоти демократӣ ва иқтисодиро дастгирӣ 

менамоянд. 

 

Барномаи мазкур лоиҳаҳоеро, ки аз ҷониби хатмкардагони барномаҳои Ҳукумати ИМА 

пешниҳод нашудаанд ва ё барои дастгирии фаъолияти сиёсӣ, хайрия ва ёрии башардӯстона, барои 

ҷамъ овардани хайрот, барои фаъолияти соҳибкорӣ равона шудаанд ва ё лоиҳаҳои мавҷударо 

такрор мекунанд, маблағгузорӣ намекунад. Дархостҳо оид ба  грант барои сафар бояд ҳатман 

саҳми назарраси маблағҳои дархосткунандаро дошта бошанд ва дар онҳо тавзеъ дода шавад, ки 

сафари пешниҳодшуда то чӣ андоза ба манфиати доираи васеъи чомеа равона шудааст. 

Дархостҳо бояд на дертар аз 20 феврали соли 2012 пешниҳод карда шаванд. Ҳар лоиҳа бояд 

ҳадафи муайяну гурӯҳи мушаххаси баҳрабардорони лоиҳаро дошта бошад ва тавонад исбот  

 

кунад, ки довталаб метавонад ин ҳадафҳоро амалӣ созад. Лоиҳаҳо ва саволномаи  SF-424 бояд ба 

забони англисӣ ба суроғаи зерин пешниҳод карда шаванд: 

 

Шўъбаи робита бо васоити ахбори омма, Сафорати ИМА дар Тоҷикистон 

ш.Душанбе, Хиёбони И.Сомонӣ 109 А. 

Е-mail: alumnitajikistan@state.gov 

 

 

Қолаби лоиҳаро метавонед аз худи сафорати ИМА ва ё аз сайти интернетии 

http://dushanbe.usembassy.gov/alumnigrants.html дастрас кунед.  Барои саволҳои иловагӣ ба e-mail 

дар боло зикршуда муроҷиат намоед.  

